
Nósanna Imeachta do Bhainistíocht Airgeadais Chlubanna Spóirt
Faigheann Clubanna Spóirt leithdháiltí airgid ón Ollscoil. D’fhéadfadh Club, anuas air sin, airgid a dhéanamh ó fhoinsí eile, urraíocht san áireamh. Baineann na nósanna imeachta seo a leanas le bainistíocht an airgid sin agus don chaiteachas a thabhaíonn an Club.
1) Ní mór airgead a úsáid de réir cinntí Choiste an Chlub agus chun críche gníomhaíochtaí an Chlub amháin.
2) Éilítear ar Chlub a gcistí a choinneáil i gcuntas i gcraobh na hOllscoile de Bhanc na hÉireann.
3) Ní mór ar a laghad triúr sínitheoirí a bheith ag Cuntas an Chlub, arb é an tOifigeach Forbartha do Chlubanna agus Rannpháirtíocht, an tAonad Spóirt agus Áineasa, OÉ Gaillimh duine acu.
4) Ní mór gach caiteachas a tharraingítear ar an gcuntas a bheith sínithe/faofa ag beirt de na sínitheoirí sin.
5) Nuair a thugann Oifigeach Forbartha agus Rannpháirtíochta na gClubanna seic nó cáipéisíocht aistarraingthe ar aird le haghaidh a sínithe, ní mór cáipéisíocht tacaíochta a chur ar fáil léi, e.g. sonrasc, meastachán agus ráiteas bainc reatha. 
6) Ní mór sonraí an uimhir chuntais agus na sínitheoirí don chuntas a chur ar fáil don Aonad Spóirt agus Áineasa. Eisíonn an tAonad Spóirt agus Áineasa iarratas maidir leis seo chuig Clubanna gach bliain. 
7) D’fhéadfadh Oifigeach Forbartha agus Rannpháirtíochta na gClubanna socruithe riaracháin cuí a dhéanamh i ndáil le seiceanna agus cáipéisíocht a bhaineann le cuntas bainc Club a shíniú.
8) Ní mór do Chlub taifead a choinneáil ar gach ioncam agus caiteachas.  Ní mór an taifead sin mar aon le cuntais ioncaim/caiteachais a chur faoi bhráid Chruinniú Cinn Bliana an Chlub. Ní mór cóip de na cuntais ioncaim/caiteachais a chur faoi bhráid an Oifigigh Forbartha do Chlubanna agus Rannpháirtíochta, an tAonad Spóirt agus Áineasa roimh an gCruinniú Cinn Bliana. Tá áis ar líne ar fáil ar láithreán gréasáin an Ionaid Spóirt agus Áineasa chun airgeadas Clubanna a bhainistiú agus ní mór do gach Club Spóirt úsáid a bhaint as. Cuirtear oiliúint faoi bhainistíocht airgeadais ar fáil mar chuid den oiliúint bhliantúil a thairgtear d’Oifigigh Clubanna agus is gné riachtanach d’oiliúint Oifigigh na gClubanna é.
9) Ní mór do Chlub gan caiteachas a thabhú sa bhreis ar na cistí atá ar fáil dó. Tá Oifigigh Clubanna freagrach, mar dhaoine aonair agus i dteannta a chéile, as caiteachas a thabhaítear.
10) Ní mór gach fiachas a thabhaíonn Club a íoc go hiomlán agus go tráthúil.  
11) D’fhéadfadh Oifigeach Forbartha agus Rannpháirtíochta na gClubanna nó údarás ainmnithe eile, mar is cuí, fiosrúcháin a dhéanamh chun a chinntiú go bhfuil cúrsaí airgeadais Club Spóirt á mbainistiú go cuí.  
